
           Република Македонија

          МИНИСТЕРСТВО ЗА ПРАВДА

П Р Е Д Л О Г

НА ЗАКОН ЗА  ИЗМЕНУВАЊЕ  И ДОПОЛНУВАЊЕ

 НА ЗАКОНОТ ЗА НОТАРИЈАТОТ 

Скопје, април 2012 година 

В  О  В  Е  Д
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ 

    СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Нотаријатот во Република Македонија се востанови во текот на 1996 година со донесување на Законот за вршење на нотарските работи, како современа јавна служба во функција на задоволување на потребите и правните интереси  на граѓаните и другите правни субјекти и позитивно се одрази врз целокупното функционирање на правниот систем, а особено влијаеше врз унапредувањето на превентивната правна заштита и зголемувањето на правната сигурност на граѓаните.

Со цел да се обезбеди натамошно унапредување и развивање на нотаријатот, во 2007 година беше донесен новиот Закон за нотаријатот („Службен весник на Република Македонија“ бр. 55/07), кој стапи во сила на 12.05.2007 година. Со новиот закон, престана да важи Законот за вршење на нотарските работи од 1996 година нотаријатот („Службен весник на Република Македонија“ бр. 59/96, 25/98, 6/2002 и 66/2006). 

Донесувањето на Законот за нотаријатот беше во насока на натамошно имплементирање на современите достигнувања во областа на нотаријатот, следејќи ги компаративните искуства и европските стандарди во однос на модернизирање на граѓанското законодавство.

Со Законот за изменување и дополнување на Законот за нотаријатот („Службен весник на Република Македонија“ бр.86/08), се предвидоа критериуми за определување на наградата и надоместокот на трошоците на нотарите и намалување на процентот на износот на нотарската такса за 75%, во интерес на граѓаните на Република Македонија.

Со Законот за изменување и дополнување на законот за нотаријатот („Службен весник на Република Македонија“ бр.139/09), се утврдија законските основи за донесување на нотарската тарифа и се прецизираа законските основи за донесување на подзаконските акти. 

Со Законот за изменување и дополнување на законот за нотаријатот („Службен весник на Република Македонија“ бр.135/11), се допрецизираат одредбите на законот кои се однесуваат на постапувањето на нотарите кога учесници во постапка пред нотар се слепите лица. Воедно со измените на законот се надминуваат ограничувањата за глувите и немите лица па доколку вредноста на правната работа не надминува 5000 евра во денарска противвредност нотарски акт не е задолжителен. Исто така, се уредува и составот на Дисциплинскиот орган, односно Дисциплинскиот совет при Нотарската комора на Република Македонија и мандатот на неговите членови. Се изврши измена во однос на дисциплинските мерки, и се пропишува  дека Нотарската тарифа ја донесува министерот за правда по претходно прибавено мислење од Нотарската комора и со согласност од Владата на Република Македонија. 

Со  Предлог на законот за изменување и дополнување на Законот за нотаријатот се пропишува обврска на нотарот покрај службен печат, штембили, сув и воден жиг, да има и електронски потпис издаден од овластен издавач на сертификати во Република Македонија, како и се уредува употребата на јазикот што го зборуваат најмалку 20% од граѓаните во Република Македонија и во единиците на локалната самоуправа во комуникација со нотарот и на нивно барање нотарот сите нотарски исправи ги составува на македонски јазик и неговото кирилско писмо, како и на службениот јазик и писмото што го употребува граѓанинот, чиј јазик исто така е службен. Воедно се уредува и составување на нотарска исправа во електронска форма со електронски потпис и електронската достава до соодветен јавен регистар и се пропишува нова дисциплинска повреда, односно повреда која како таква е предвидена со закон.
 II. ЦЕЛИ, НАЧЕЛА И ОСНОВНИ  РЕШЕНИЈА

Со унапредувањето на функционирањето на нотаријатот во Република Македонија ќе се овозможи побрз пристап на граѓаните до правдата и зголемување на правната сигурност во правниот промет, а истовремено ќе се влијае врз намалувањето на бројот на судските предмети и растоварувањето на судството.
Со  Предлог на законот за изменување и дополнување на Законот за нотаријатот се уредува употребата на јазикот што го зборуваат најмалку 20% од граѓаните во Република Македонија и во единиците на локалната самоуправа во комуникација со нотарот имаат право да го употребуваат тој јазик и на нивно барање нотарот сите нотарски исправи ги составува на македонски јазик и неговото кирилско писмо, како и на службениот јазик и писмото што го употребува граѓанинот, чиј јазик исто така е службен, согласно Законот за употреба на јазик што го зборуваат најмалку 20% од граѓаните во Република Македонија и во единиците на локалната самоуправа.
Еден од битните предуслови за прилагодување на нотаријатот како дел на правосудните структури е и создавање на заедничка интероперабилна информациска структура која ќе овозможи користење на модерните електронски средства во комуникација со странките и со органите и организациите во Република Македонија.

Со оваа законска новина нотаријатот добива правен основ за создавање на услови за електронско работење, врз основа на модерните концепти за составување и управување со електронски документи и записи. 

Со воведувањето на нотарска исправа составена во електронска форма во Законот за нотаријатот, се создава рамка и се поставуваат цели за постојните и новите активности на е-нотаријатот, засилување на постојната технолошка основа и усмерување на идната работа на нотарите кон електронските комуникации и подигање на нивото на достапност на елeктронските услуги на нотарите кога за тоа ќе се создадат и други законски претпоставки.

Со измените во Законот се вградуваат највисоки стандарди за изготвување на нотарска електронска исправа со кои се гарантира автентичност на податоците, интегритет и тајност на содржината на исправата, секако имајќи ја предвид исклучителната важност на нотарските исправи во правниот промет на државата. Исто така, се утврдува обврска за интероперабилност на системот кој ќе го користат нотарите со оној на државните органи и организации. 

 На овој начин со  Предлог на законот за изменување и дополнување на Законот за нотаријатот се пропишува составувањето на нотарска исправа во електронска форма со електронски потпис и електронска достава до соодветен јавен регистар. 
Исто така се пропишува дека Нотарската електронска исправа составена во странство има иста правна важност како да се составени согласно овој закон под услови на реципроцитет, и  може да се користи како јавна исправа во Република Македонија само кога користењето на јавни исправи во електронски облик е предвидено со закон на Република Македонија.

Воедно се пропишува обврска на нотарот покрај службен печат, штембили, сув и воден жиг, да има и електронски потпис издаден од овластен издавач на сертификати во Република Македонија и се пропишува и нова дисциплинска повреда, односно повреда која како таква е предвидена со закон.
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

 
 Предлогот на закон за изменување и дополнување на Законот за нотаријатот не предизвикува финансиски импликации врз буџетот на Република Македонија. 
IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ 
За спроведување на овој Закон не се потребни дополнителни финансиски средства од Буџетот на Република Македонија.
ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА НОТАРИЈАТОТ

Член 1 

Во Законот за нотаријатот („Службен весник на Република Македонија”, бр.55/07, 86/08, 139/09 и 135/11) во член 6 во ставот (2) сврзникот „и“ се заменува со запирка, а по зборот „жиг“ се додаваат зборовите „и електронски потпис издаден од овластен издавач на сертификати во Република Македонија“. 

                                                               Член 2
Насловот пред членот 38 се менува и гласи:
„Јазик на кој се составуваат исправите“

Во членот 38 по ставот (2) се додаваат два нови става (3) и (4), кои гласаат:
„ (3) Граѓаните кои зборуваат на јазик различен од македонскиот јазик, а кој го зборуваат најмалку 20% од граѓаните на Република Македонија, кој исто така е службен јазик во Република Македонија, во комуникација со нотарот имаат право да го употребуваат тој јазик, и на нивно барање нотарот сите нотарски исправи ги составува на македонски јазик и неговото кирилско писмо, како и на службениот јазик и писмото што го употребува граѓанинот, чиј јазик исто така е службен.
 
(4) Во постапките пред нотар кога постапува согласно одредбите од Законот за вонпарнична постапка се применуваат одредбите од Законот за употреба на јазик што го зборуваат најмалку 20% од граѓаните во Република Македонија и во единиците на локалната самоуправа.“   
Ставовите (3), (4), (5) и (6) стануваат ставови (5), (6), (7) и (8).
Член 3 

            По глава IV се додава нова Глава IV-а и нови шест члена 41-а, 41-б, 41-в, 41 –г, 41 –д и  41-ѓ,  кои гласат:

“IV-a. НОТАРСКА ИСПРАВА СОСТАВЕНА ВО ЕЛЕКТРОНСКА ФОРМА

Член  41-а

(1) Нотарот кој составува исправа во електронска форма (во понатамошниот текст:електронски нотарска исправа), користи систем на обработка, пренос и чување на информации одобрен од Управниот одбор на Комората, кој гарантира автентичност на податоците од нотарската исправа, интегритет и тајност на содржината на исправата.

(2) Електронската нотарска исправа е нотарска исправа која во процесот на создавање, меморирање, можностите за пронаоѓање и репродукција е сигурна, разбирлива и квалитетно документирана и  архивирана на медиум врз кој не е можно да се извршат измени на исправата. 

(3) Системот за обработка, пренос и чување на информациите од став 1 на овој член, мора да биде усогласен со системите на органите и организациите на кои треба да им бидат доставени податоците од нотарските исправи.

Член 41-б

(1) Електронска нотарска исправа која е изворно составена во електронски облик и на која нотарот и сите учесници во постапката пред нотар го ставиле својот електронски потпис се смета за изворник.

(2) Електронска нотарска исправа која е создадена со дигитализација на изворниот документ чија форма не е електронска и на која нотарот го ставил својот  електронски потпис  се смета за извод на изворната исправа.

 (3) Исправата од став (1) на овој член има својство на јавна исправа ако при нејзиното составување и потпишување се исполнети условите утврдени со закон. 
(4) Исправата од став (2) на овој член има својство на јавна исправа доколку и дигитализираниот изворен документ го има тоа својство.

Член 41-в

(1) Електронската нотарска исправа мора да биде потпишана од нотарот со електронски потпис, издаден од страна на овластен издавач на сертификати во Република Македонија.

(2) Употребата на електронскиот потпис гарантира сигурност во идентификацијата и врска со актот на кој се става. Сигурноста и доверливоста на електронскиот потпис ја гарантира овластениот издавач на сертификати на начин и постапка утврдена со закон. 
Член 41-г

Нотарската електронска исправа составена во странство има иста правна важност како да се составени согласно овој закон под услови на реципроцитет, и  може да се користи како јавна исправа во Република Македонија само кога користењето на јавни исправи во електронски облик е предвидено со закон на Република Македонија.

Член 41-д

(1) Нотарот е должен во јавните регистри кои се достапни по електронски пат, во пропишан електронски облик или преку пропишани електронски обрасци на пријави да доставува исправи или внесува податоци од електронската нотарска исправав во средствата за автоматска обработка на податоците на соодветниот регистар, во случаите и на начин пропишан со закон.
(2) Нотарот е должен од јавните регистри кои се достапни по електронски пат, да користи податоци, согласно постапките и правилата пропишани од соодветниот регистар.

Член 41-ѓ

(1) Нотарот е должен да ги чува и архивира електронските нотарски исправи во информацискиот систем или на медиум кој овозможува трајност на електронскиот запис за утврденото време на чување, во согласност со прописите за архивската граѓа и канцелариско работење и прописите за податоците во електронски облик и електронски потпис.
(2) Нотарот е должен да презема мерки за заштита на податоците во електронски облик преку преземање на мерки против неовластен пристап или неовластена обработка, како и мерки со кои се спречува уништувањето, губењето, промената, злоупотребата и неовластената употреба на податоците.”
     Член 4
Во член 126 во ставот (1) по алинејата 18 се додава нова алинеја 19, која гласи:
                     „ повреда која како таква е предвидена со закон,“

   Член 5
Овој закон влегува во сила осмиот ден од денот на објавувањето во „Службен весник на Република Македонија”.
ОБРАЗЛОЖЕНИЕ НА  ПРЕДЛОГ НА ЗАКОНОТ 

I.    ОБЈАСНУВАЊЕ НА СОДРЖИНАТА НА ОДРЕДБИТЕ 

     НА ПРЕДЛОГ НА  ЗАКОНОТ 

 
 Предлогот на Законот за изменување и дополнување на Законот за нотаријатот е систематизиран во 5 законски члена.  

Со членот 1 во членот 6 од законот, се пропишува обврска на нотарот покрај службен печат, штембили, сув и воден жиг да има и електронски потпис издаден од овластен издавач на сертификати во Република Македонија, со кои ги заверува исправите кои ги составил или прегледал во врска со дејствијата што ги презел во вршење на службата.
Со членот 2 Насловот пред членот 38 се менува и гласи: Јазик на кој се составуваат исправите. Во членот 38 од законот, се уредува употребата на јазикот што го зборуваат најмалку 20% од граѓаните во Република Македонија и во единиците на локалната самоуправа во комуникација со нотарот имаат право да го употребуваат тој јазик и на нивно барање нотарот сите нотарски исправи ги составува на македонски јазик и неговото кирилско писмо, како и на службениот јазик и писмото што го употребува граѓанинот, чиј јазик исто така е службен, согласно Законот за употреба на јазик што го зборуваат најмалку 20% од граѓаните во Република Македонија и во единиците на локалната самоуправа.
Со членот 3 се додава нова глава IV-a, која гласи: Нотарска исправа составена во електронска форма  и шест нови  члена  41 –а,  41-б,  41-в,  41 –г,  41-д и 41-ѓ. 

Со членот 41-a, во законот се дефинира што е електронска исправа и се вградуваат највисоки стандарди за изготвување на нотарска електронска исправа кој гарантираат автентичност на податоците, интегритет и тајност  на содржината на исправата, а имајќи ја предвид исклучителната важност на нотарските исправи за правниот промет на државата. Исто така се утврдува обврска за интероперабилност на системот кој ќе го користат нотарите со системите на органите и организациите, на кои треба да им бидат доставени податоците од нотарските исправи.


Со членот 41-б, се пропишува кога електронската нотарска исправа се смета за изворник и кога електронска нотарска исправа се смета за извод на изворната исправа. Овде е битно да се нагласи дека електронската нотарска исправа која е изворно составена во електронски облик и на која нотарот и сите учесници во постапката пред нотар го ставиле својот електронски потпис се смета изворник, а електронска нотарска исправа која е создадена со дигитализација на изворниот документ чија форма не е електронска и на која нотарот ставил свој електронски потпис се смета за извод на изворната исправа. Воедно се пропишува дека електронската нотарска исправа има својство на јавна исправа ако при нејзиното составување и потпишување се исполнети условите утврдени со закон. 

  Со членот 41-в се пропишува дека нотарската исправа мора да биде потпишана од нотарот со електронски потпис издаден од овластен издавач на сертификати во Република Македонија. Сигурноста и доверливоста на електронскиот потпис ја гарантира овластениот издавач на сертификати на начин и постапка утврдена со закон. 
                  Со членот 41-г се предвидува дека електронската нотарска исправа составена во странство има иста правна важност како да се составени согласно овој закон под услови на реципроцитет, и  може да се користи како јавна исправа во Република Македонија само кога користењето на јавни исправи во електронски облик е предвидено со закон на Република Македонија.

             Со членот 41-д се создава правна рамка за поврзување и комуникација на нотарите со јавните регистри кои обезбедиле технички услови за користење,  доставување или внесување на податоци од електронските нотарски исправи во нивните системи по електронски пат.

Со ставот 2 од истиот член се утврдува обврска за нотарите за користење, доставување или внесување на податоци од јавните регистри со што ќе се зголеми брзината, точноста и сигурноста на правниот промет во Република Македонија во целина.

Со членот 41-ѓ се задолжува нотарот со потребното внимание ги чува и архивира електронските нотарски исправи во информацискиот систем или на медиум кој овозможува трајност на електронскиот запис за утврденото време на чување, во согласност со прописите за архивската граѓа и канцелариско работење и прописите за податоците во електронски облик и електронски потпис.
              Со членот 4 во член 126 од законот, се додава нова дисциплинска повреда односно повреда која како таква е предвидена со закон..
Со  членот 5 се уредува влегувањето во сила на овој Закон.   
ТЕКСТ НА ОДРЕДБИ ОД ЗАКОНОТ ЗА НОТАРИЈАТОТ КОИ СЕ МЕНУВААТ
  Член 6 

    (1) Нотарот има свое службено седиште и подрачје на кое ја врши својата служба. 

    (2) Нотарот има свој службен печат, штембили, сув и воден жиг со кои ја заверува секоја исправа која ја составил или ја прегледал во врска со дејствијата што ги презел во вршењето на службата. 
Составување на исправи на странски јазик

Член 38

      (1) Сите акти што нотарот ги изготвил треба да имаат наслов “Република Македонија”. 

(2) Сите нотарски акти треба да бидат изготвени на македонски јазик и на неговото кирилско писмо. 

(3) Кога една или повеќе странки не го познаваат македонскиот јазик и неговото кирилско писмо, во тој случај: 

а) нотарот ако истовремено е и судски преведувач за некој странски јазик, треба во актот да го наведе неговото својство на судски преведувач за секој странски јазик, како и тоа дека тој самиот го направил преводот и 

б) ако нотарот не го познава јазикот на кој зборува странката потребно е учество на преведувач избран од двете странки. Преведувачот треба да ги исполнува сите законски услови за да биде сведок. Тој не може да биде избран меѓу сведоците кои учествувале при составувањето на актот. Тој треба да даде изјава пред нотарот дека правилно го извршил преводот, а нотарот тоа ќе го забележи во актот. 

(4) Неопходно е присуството на двајца сведоци од кои барем едниот мора да го познава странскиот јазик. Ако некоја од странките не може да се потпише, сите сведоци треба да го познаваат странскиот јазик. 

(5) Ако актот се составува на различни јазици, секој од текстовите ќе биде напишан еден до друг (или еден под друг) и потпишан од сите учесници во неговото изготвување (странки, сведоци, преведувач, нотар). 

     (6) Припадник на заедниците, граѓанин на Република Македонија, кој како странка не го разбира или не го зборува македонскиот јазик или неговото кирилско писмо има право на преведувач.
Член 126

Дисциплинската мерка парична казна во висина од три до шест плати на претседател на основен суд со проширена надлежност или привремено одземање на правото на вршење на нотарската служба во траење од една до пет години ќе се изрече за:
- неводење евиденција  за наплатена  награда, трошоци и такси согласно со овој закон и соодветните правилници, 

- наплата на поголема награда, или трошоци спротивно на Нотарската тарифа,       

- намалување на нотарската награда спротивно на Нотарската тарифа, 
- вршење на службени дејности забранети со закон, 

- застапување странки или составување исправи во случаи во кои со законот тоа му е забрането, 

- грубо повредување на должното почитување спрема судовите и надзорните органи, како и на органите на Комората, 

- непостапување по одлуки на судовите за привремено одземање на нотарски исправи и по одлуки на надзорните органи за отстранување на недостатоци во работењето, 

- составување приватни исправи, 

- составување на нотарски исправи или заверување на приватни исправи на јазик, спротивно на одредбите на овој или друг закон со кои е уредена употребата на јазикот, 

- купување предмети на јавна продажба или стекнување на други права во текот на друга постапка, која тој   ја води како нотар или повереник на судот или како застапник на странка за себе или за свои роднини (во права линија или до четврти степен во странична линија), 
- преземање службени дејствија надвор од службеното подрачје на нотарот,

- непридржување   кон   законските   одредби   од   кои   зависи   важноста   на   нотарската исправа, 

- вршење на некоја постојана или приватна служба за награда, 

- вршење занимање што не е во согласност со угледот, честа и независноста на нотарот, 

- преземање обврски на гаранција или одговорности во работи кои се склучуваат со негово учество во својство на нотар, 

- застапување на политичко уверување во вршењето на нотарската служба, 

- непреземање или делумно преземање на пропишаните мерки за осигурување на безбедноста на доверените предмети, 

- предизвикување на материјална штета на странките“.
 - постапување спротивно на  членот 8 став (8) од овој закон и

- употреба на факсимил на службени исправи или книги.
